ՀԻՄՆԱՎՈՐՈՒՄ
“Արփա-Սևան թունելի առանձին հատվածներում հիմնանորոգման աշխատանքների իրականացման և ֆինանսավորման մասին” Հայաստանի Հանրապետության կառավարության որոշման նախագծի ընդունման
Անհրաժեշտությունը` Երկար տարիների դիտարկումները ցույց են տվել, որ նոյեմբեր-հունվար ամիսներին Արփա ու Եղեգիս գետերում ջրի ծավալը հասնում է նվազագույնի, որը հնարավորություն է ստեղծում ապահովել այդ ժամանակահատվածում թունելում շինարարական աշխատանքների անընդհատությունը: Շինարարական աշխատանքներն անընդհատ չիրականացնելու դեպքում թունելում տեղակայված սարքավորումները նոյեմբերի 15-ից հետո պետք է ապամոնտաժել և 2013թ. հունվարի 1-ից հետո կրկին տեղակայել: Տնտեսված գումարի չափով կնքված գնման գլխավոր պայմանագրից նվազեցնելու մասին նշված է որոշման նախագծի երրորդ կետում: 

Ընթացիկ իրավիճակը և խնդիրները` Ներկայումս Աբու Դաբի Զարգացման հիմնադրամի աջակցությամբ իրականացվող Արփա-Սևան թունելի հիմնանորոգման ծրագրով 2012թ. համար նախատեսված 1611603.2 հազ. դրամի շինարարական աշխատանքները “Արփա-Սևան” ԲԲԸ-ի կողմից կկատարվեն մինչև ս.թ. նոյեմբերի 15-ը, որը պայմանավորված է ընթացիկ տարվա սակավաջրությամբ և Արփա-Սևան ջրատարով Սևանա լիճ նախատեսվածից պակաս ջուր տեղափոխելու իրողությամբ: 
Տվյալ բնագավառում իրականացվող քաղաքականությունը Թունելում նախատեսված աշխատանքների անընդհատության իրականացում, ինչպես նաև կատարվելիք աշխատանքների և տեղափոխվող ջրի ծավալների ավելացում:
Կարգավորման նպատակը և բնույթը` Որոշման նախագծի կարգավորման նպատակը սարքավորումների չապամոնտաժելն է, կնպաստի 2013 թվականի համար թունելում նախատեսված աշխատանքների առավել արդյունավետ իրականացմանը, ինչպես նաև կատարվելիք աշխատանքների և տեղափոխվող ջրի ծավալների ավելացմանը:
Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  
Ակնկալվող արդյունքը` Որոշման նախագծի ընդունմամբ թունելի վերականգնման աշխատանքները նոյեմբերի 15-ից չդադարեցնելով և շարունակելով մինչև 2012թ. դեկտեմբերի 20-ը՝ հնարավոր կլինի իրականացնել 180.0 մլն. դրամի շինարարական վերականգնման աշխատանքներ, ինչպես նաև մատուցել 3000.0 հազ. դրամի շինարարական աշխատանքների նկատմամբ որակի տեխնիկական հսկողության ծառայություններ:

[image: image1.wmf]
ՀՀ տարածքային կառավարման նախարարության
 ջրային տնտեսության պետական կոմիտե
� CONTROL ArGrDigsigCtrl \s ���








[image: image2.wmf]_1413805126.unknown

